
’ EUSKAL HERRIA

EAE-KO HAUTESKUNDEAK. Bakea eta normalizazio politikoa gertuago ikusten dute
buruzagi jeltzaleek. Lehen urratsa alderdi foroa eratzea litzateke, han bakoitzak bere
proposamena aurkez dezan. Baina lehenago jokabideak lasaitzea nahi dute.

Garaipena normalizazio eta bakerako
abiapuntua dela diote EAJko buruzagiek

Alderdi guztien foroa gertuago ikusten du Arzalluzek, baina lehenago «distentsioa» behar dela aldarrikatu du

INIGO AZKONA
XabierArzalluz, Javier Atutxa eta Juan Jose Ibarretxe, atzo, EAJren Euzkadi Buru Batzarraren bileran.

EUSKO ALKARTASUNA

Erraztik dio gatazkaren
konpontzea «gertuago»
dagoela orain

Begoria Errazti Eusko Alkartasunako presiden-
teak adierazi du herenegungo hauteskundeen
emaitzek bakea eta normalizazio politikoa
«gerturatu» egin dutela. «Gatazka behin betira-
ko konpontzea gertuago dago orain», adierazi
zuen atzo.

Herritarren mezua biolentziaren aurkakoa
izan dela uste du Erraztik. «Herritarrek ETAri
ezetz esan diote. Halaber, fronte espainiarra
eratu dutenei ere ezetz esan diete herritarrek»,
adierazi zuen.

Datorren Jaurlaritza eratzeko beste alderdi-
ren laguntzarik ez du beharrezkotzat ikusten
EAko lehendakariak. «kKontuak ateratzen dira
bakarrik gobernatzeko EAJk eta EAk», adierazi
zuen.

Hitz egitea, ordea, alderdi guztiekin egin be-
har dela pentsatzen du Erraztik. Hori ahalbide-
tzeko jarrera aldatzeko eskatu die EH, PP eta
PSEri: «Batzuek atzera egin behar dute, EHk
bezala. Baina PPk eta PSEk ere enfrentamen-
duaren bideari uko egin behar diote».

Bake prozesuan abian jartzea jokoan dagoe-
la nabarmendu du Erraztik. Hori dela eta, al-
derdiei erantzukizunez jokatzeko eskatu die.
«Herri honetan guztiok baietzaren bidetik jo
behar dugu. Izan ere, jokoan asko dago, kartera
bat edo Gobernu bat baino zerbait garrantzi-
tsuago dago jokoan: bakea».

Buruzagi jeltzaleek bakea eta
normalizazioa lortzeko lehen
atea zabalik ikusi dute hautes-
kundeetan izandako garaipena-
rekin. Xabier Arzalluzek, Jose-
ba Egibarrek eta Ifiaki Anasa-
gastik, besteak beste, adierazi
dute legealdi honetan behin be-
tirako bakea lortzeko urratsak
egin behar direla, egoerak hala
ahalbidetuko duelakoan baitau-
de.

Helburu horiek lortzeko ezin-
besteko tresna elkarrizketa li-
tzateke, eta hitzetan oinarritu-
tako prozesuak gutxienez bi
fase izango lituzke Arzalluzek
jakinarazi duenez: lehena «al-
derdi demokratikoen» arteko

elkarrizketa litzateke, eta biga-
rrena alderdi guztiak bilduko li-
tuzkeen foroa.

Haatik, lehen faseari ekiteko
baldintza bat bete beharko li-
tzateke: distentsioa. «L.ehenda-
bizi distentsioa behar dugu,
ezinbestekoa baita hitz egiten
hasteko. Elkarriketa prozesu
honek balio behar du alderdien
foroa eratzeko, Irlandan bezala.
Nik ez dut beste irtenbiderik
ikusten, eta, gainera, hori eska-
tu digute herritarrek: elkarrizke-
ta eta garaipena, adierazi zuen
Arzalluzek atzo EBBren bilera-
ra sartu aurretik.

EBBk, izan ere, bilera egin
zuen Sabin Etxean hauteskun-
deetako emaitzak aztertzeko,
eta hemendik aurrera izango
den jokalekua ikerketzeko.

Egibarrek, bestalde, uste du
aurrerantzean alderdien arteko
jokabideak ez direla aurrekoak
izango. «Mahai gainean jarri
behar ditugu proposamenak, ea
bakoitzak zer proposatzen duen
herri honetan bakea eta norma-
lizazioa lortzeko», esan zuen
Radio Euskadin egindako elka-
rrizketa batean.

Hauteskundeen emaitzen on-
dorio garrantzitsuena litzateke,
Egibarrek esan zuenez, herrita-
rrek eskatu dutela ahaleginak
egitea bakea lortzeko. «Mezu
argi bat eman digu gizarteak,
orainaren protagonista izan
nahi duela geroaren jabe izate-
ko. Eta hori herritar askok esan
dute, parte-hartzeak gizarte
heldua dela erakusten baitu».

Gizarteak  elkarrizketari
baietz esan dion bezala, biolen-
tzia arbuiatu duela ondoriozta-
tu du EBBko kideak. Mezu hori
ETAk entzun behar luke, Egiba-
rren arabera. «<ETAri ezetz esan
dio. EHk zioen etorkizunaren
giltza zuela, eta gizarteak eran-
tzun dio giltza hori ETAri itzul-
tzeko eta 1998ko iraileko ze-
rrailan sartzeko», adierazi zuen.

Jaurlaritza eratzeko formulak

Arzalluzek ez zuen zehaztu nahi
izan bakarrik gobernatuko du-
ten edo koalizioan beste alder-
diren batekin. «Pentsatu behar
dugu zer-nolako gobernua nahi



